СЕМИНАР СҰРАҚТАРЫ ЖӘНЕ ӘДІСТЕМЕЛІК ҰСЫНЫСТАР                     
1 апта,  1 сағат

Тақырып 1. Курстың теориялық-методологиялық және практикалық негіздері
1. Түркі әлемінің тарихы: теориялық-методологиялық мәселелері 

2. Түркі әлемінің саяси және этникалық картасы   

Сабақтың мақсаты: Ежелгі орхон енисей жазбабалынан бастау алатын түркі тілі тарихи даму барысында эволюцияға ұшырап, кейінгі орта ғасыр мен жаңа заманда көптеген дербес тілдерге, ол тілдерде сөйлейтін жеке ұлттар мен этнографиялық топтарға бөлініп кетті. Олардың ішінде Түркия, Қазақстан, Өзбекстан сияқты алып мемлекеттер де, мемлекеттігі жоқ шағын топтар мен этностар да бар (құмық, ноғай, чуваш, гагауз, якут, т.б) Тілі бір болса да, конфессиялық, яғни дін бойынша айырмашылығы бар түркі тілдес халықтар да бар (мысалы, чуваштар православие, якуттар шаманизм ұстанады) Алайда, жалпы алғанда түркі әлемінің басым көпшілігі (90пайыздай) ислам дінімен байланысты.
2 апта,  1 сағат
Тақырып 2. Түркі әлемінің идеялық дамуының алғашқы кезеңі
1. Түркі әлемінің тарихының басты кезеңдеріне шолу (исламға дейінгі кезең)

2. Түркі дүниесі ұғымы, интеграция
Сабақтың мақсаты: Түркі дәуіріндегі Қазақстанның рухани өмірімен танысу. Түркі мәдениетінің таралуы және оның зерттелуі. VI-ХІІ ғғ. Түркі ғалымдары мен ойшылдарының шығармаларын талдау. 

3 апта, 1 сағат 
Тақырып 3. Түркі халықтарының тұлғаларының дүниетанымы; ұлтшылдық, түркішілдік және ислам реформаторлығы
1. Түркішілдік идеологиясы: Юсуф Ақчурадан Мустафа Кемал паша Ататүркке дейін

2. Татар және қазақ ойшылдары мен реформаторларының пікірлері

Сабақтың мақсаты:  Интеграция мәселесі күрделі. Кезінде түркі халықтары тіл негізінде өзінің туыстығын анық сезініп, оны идеология қылып ұстанды деу қиын. Себебі, орта ғасырларда әлемде діни сана үстем еді. Орталық Азия, Еділ өңірі, Осман империясы түркілері қарым қатынастары жақсы болса да, түрікшілдік идеясы тумады. Тек 19 ғасырда индустриялық өркениет, зайырлану, сол сияқты ұлтты азаттық қазғалыстар жағдайында түркі халықтары өзінің бірлігін сезініп, саналы түрде оны күшейтуге тырыса бастады.
4 апта, 1 сағат

Тақырып 4. Түркі лидерлерінің ағарту, саяси бостандық үшін күресі
     1. Заки Валиди Тоған және Гаяз Исхаки
     2. Түрікшілдік идеялардың қазақ мерзімді баспасөз мазмұнында көрініс табуы
Сабақтың мақсаты:  Түрікшілдік идеологиясының отаны Осман империясы, қазіргі заманғы Түркия деп айтуға негіз бар. Алайда, Ресей түркілері арасында түрікшілдік тек сырттан таңылған идея емес,  жергілікті топырақта да бұл идеологияға алғышартар туып, дербес ойшылдар мен қайраткерлер болған. Мұсылман әлемінің саяси. Рухани оянуы мен азаттық, прогресс үшін күресі алдыменен батыс бөлігінен басталғаны белгілі. Ол Осман империясы, оынң құрамындағы Египет, басқа араб елдері. Сол сияқты Иранда да реформациялық ойлар ерте тарады.
5 апта, 1 сағат
Тақырып 5. Ресей түркілерінің рухани және саяси өміріндегі түрікшілідік; әдебиет, қоғамдық практика

1. Әлимардан Топчибашев, Файзолла Ходжаев қызметері мен өмірі
2. Ұйғыр саяси лидері Ходжа Нияз. Шығыс Түркістан тағдыры және оның Қазақстандағы тарихымен байланысы
Сабақтың мақсаты:   Исмаил бей Гаспралы (1914 ж қайтыс болған) қырым татарларынан шыққанатақты ағартушы, реформатор. Алғашқы мұсылманша сауат ашқан оны әкесі Воронежге, кейін Мәскеуге кадет корпусына оқуға жіьереді. 1871 ж ол Қырымнан кетіп, Парижде тұрды. Ағарушылық ойлармен ,еуропа мәдениеті мен тіледрін үйренді. 1875 ж Гаспринский Түркияға кетеді.Мекке, Медине, мұсылман орталықтарының жағдайымен танысады. Жас түріктер қозғалысымен байланыс орнатады.       

6 - 7 апта, 2 сағат

Тақырып 6-7. Қазақстандағы ұлт-азаттық қөтерілістер
1. Мұстафа Шокай және түрікшілдік идеологиясының одан әрі даму мен саяси практикасы кейінгі тағдыры.

2. Ұйғыр саяси лидері Ходжа Нияз. Шығыс Түркістан тағдыры және оның Қазақстандағы тарихымен байланысы

Сабақтың мақсаты: Ресей жәдидизмді өте қауіпті құбылыс деп тапты. Жәдидизм мен онымен тығыз байланысты түркішілдік ескі мұсылман молдаларымен салыстырғанда неше есе қауіпті - деп жазды отарлаушылар құпия құжаттарда. Себебі, бұрынғы кезде ескі мектеп медреселер орыс оқу орындарымен бәскеге түсе алмайтын, күннен күнге жергілікті халықтар арасында беделінен айырылып бара жатқан оқу орындары болса (патша өкіметінің көздегені де осылай құлдырату еді) енді күтпеген жағдайда зиялылар жәдид мұсылман мектебін ойлап тауып іске асыра бастады.
8 апта, 1 сағат

Тақырып 8.  Мерзімді баспасөзі және газет-журналдардың идеялық мазмұны.
1. Түркі-мұсылман мерзімді баспасөзі және газет-журналдардың идеялық мазмұны.

2. Түркі тарихындағы діни-реформаторлық бағыттың пайда болуы.

Сабақтың мақсаты: Бұл дәуірде дәстүр ұғымы трансформацияға ұшырап, көп жағдайда шынайы дәстүрдің орнына (ата бабалар әдеттің озығы да бар, тозығы да бар деп дәстүрдің өзі заманға сай жаңарып отыратынына методологиялық негіз салып қойғанына қарамастан) рухани мағынасын жоғалтқан, заманауи талаптарға жауап бере алмайтын күйдегі өмір тұрды.
9 апта, 1 сағат

Тақырып 9. Жаңа түркі элитасы арасындағы пікірталастар: тіл, алфавит проблемасы.   
1. Ислам және түрікшілдік: қайшылықтар мен өзара байланыс

2. Жаңа түркі элитасы арасындағы пікірталастар: тіл, алфавит проблемасы.   

3. Патшалық Ресей шенеуніктерінің  ислам мен Орталық Азия халықтарының бірігуіне қарсы күресі (Түркістан өлкесі материалдары бойынша)
Сабақтың мақсаты: 
Орталық Азия тарихында түрікшілдік идеологиясының тарауына негіз болған тарихи факторлар. Татар және қазақ ойшылдары мен реформаторларының пікірлері мен тұжырымдамаларын салыстырмалы түрде қарау.
10 апта, 1 сағат

Тақырып 10. Ресейдегі ақпан революциясынан кейінгі Қазақстан.

1. Уақытша өкіметтің құрылуы.

2. Қазақ комитеттерінің қызметі.

3. Бірінші жалпықазақ съезі,  Алаш партиясының құрылуы және оның бағдарламасы.
Сабақтың мақсаты:  ХХ ғ.басындағы Ресей империясының саяси дағдарысқа ұшырауы, Қазақстанда патшалықтың жүргізген отарлық саясаттының ушығуы. Орыс  революцияларының Қазақстанның қоғамдық өміріне ықпалы. Мемлекетіміздің  тәуелсіздік  тарихындағы «Алаш» партиясының рөлін ашып көрсету.
11 апта, 1 сағат 

Тақырып 11. Батыстың түркологиясының жетістіктері және олардың Түркиядағы пантүрікшілдік идеологияның қалыптасуына әсері.
1. Қадимшілер мен жәдидтердің Орталық Азиядағы күресі.

2. Ресей түркі халықтарының этникалық сана сезімінің оянуының басталуы.  

3. Батыстың түркологиясының жетістіктері және олардың Түркиядағы пантүрікшілдік идеологияның қалыптасуына әсері.

Сабақтың мақсаты: Тіл мәселесі өте күрделі болды. ХХ ғ бас кезінде Түркістан аймағы, жалпы орталық Азия мен Қазақстанда отарлаушылар жергілікті халықтар тілдерін ресми қолданыстан, биліктен ығыстыруда едәуір жетістіктерге қол жеткізді. Орыс тілі өкімет, билік тілі болып іс қағаздар осы тілде жүрді. Бұратанларды тіл көрсеткіші бойынша кемсіту (дискриминация) кең тарап, тіпті ол ресми заңдастарды.
12 апта, 1 сағат 

Тақырып 12. Түрікшілдік идеялардың Орталық Азияның рухани, мәдени, саяси тарихындағы рөлі.
1. Қадимшілер мен жәдидтердің Орталық Азиядағы күресі.

2. Ресей түркі халықтарының этникалық сана сезімінің оянуының басталуы.  

3. Батыстың түркологиясының жетістіктері және олардың Түркиядағы пантүрікшілдік идеологияның қалыптасуына әсері.
Сабақтың мақсаты: Жәдидизм мен түрік халықтары бірлігі мәселесі төңірегінде империядағы түрк-мұсылмандар өкеілдері тығыз байланыста болып, ынтымақтың үлгісін көрсетті.
Тақырып 13. 20 ғ. бас кезіндегі Орталық Азия халықтарының саяси және өркениеттік өміріндегі өзекті проблемалар. Қазақ элитасының рөлі.
13 апта, 1 сағат
1.  Заки Валиди Тоған және Гаяз Исхаки
2. Өзбекстан лидерлері: Махмұд  Бехбуди, Мунаввар-кары Абдурашидханов

Сабақтың мақсаты: Қазақстанның тәуелсіздік жолындағы күресі ұзаққа созылған үдеріс болғандығын нақты түсіндіру. Құжаттарды талдау.
14 апта, 1 сағат

Тақырып 14. Орталық Азия тұлғалары. Түркістан автономия үшін күрескен көшбасшылар  
1. М. Жұмабаев, т.б. түркі зиялыларының өкілдері
Сабақтың мақсаты: ХХ ғ. Бас кезінде Ресейдегі саяси толқулар, түрлі оппозициялық күштердің ресми билікке қарсы әрекеті өте белсенді еді. Осындай атмосферада кең мағынадағы жәдидизм негізінде Шоқайдың көзқарастары қалыптасты. Алаш қозғалысы зиялыларымен салыстырғанда Мустафа Шоқай тұлғасы түрікшілдік идеологиясымен тығыз байланыста болуымен ерекшеленеді.

